
IV. OPOSICIONS E CONCURSOS
SERVIZO GALEGO DE SAUDE

RESOLUCION do 30 de decembro de 2015, da Direccion Xeral de Recursos
Humanos, pola que se fai publico o lugar e a data de realizacién dos exercicios da
fase de oposicion do proceso selectivo para o ingreso na categoria de médico/a
de familia de atencién primatria.

A base 8.1.4 da Resolucion deste centro directivo do 10 de decembro de 2014, pola
gque se convoca COoNCurso-oposicion para o ingreso na categoria de médico/a de familia
de atencion primaria, establece que os exercicios da fase de oposicion se realizaran no
lugar e data que se fixe nunha resolucion da Direccién Xeral de Recursos Humanos do
Servizo Galego de Saude, que se publicara no Diario Oficial de Galicia cun prazo minimo
de antelacion de cinco (5) dias habiles.

De conformidade coa antedita base, este centro directivo, como érgano convocante do
proceso,

RESOLVE:

Primeiro. Convocar as persoas aspirantes admitidas con caracter definitivo no con-
curso-oposicién para o ingreso na categoria de médico/a de familia de atencion primaria
do Servizo Galego de Saude, convocado por Resolucion da Direccion Xeral de Recursos
Humanos, do 10 de decembro de 2014, para a realizacién dos exercicios que integran a
fase de oposicidn, na data, hora e lugar que a seguir se indican:

Data: 23 de xaneiro de 2016.
Hora: 9.30 horas.

Lugar: Recinto da Feira Internacional de Galicia, avenida Recinto Feiral, s/n, Silleda
(Pontevedra).

Segundo. Publicar na paxina web do Servizo Galego de Saude (www.sergas.es), sec-
cion de emprego publico, as distintas portas de acceso ao recinto de realizacién das probas
asi como os/as aspirantes asignados/as a cada unha delas.

Cada aspirante debera consultar, con caracter previo, a porta de acceso que lle
corresponde.

Terceiro. As persoas aspirantes deberan ir provistas do documento nacional de identi-
dade ou documento fidedigno acreditativo da sua identidade, e de boligrafo azul ou negro,
de tinta indeleble.

Cuarto. Os/as aspirantes seran convocados/as nun unico chamamento e seran ex-
cluidos/as do concurso-oposicion os/as que non comparezan. Non seran tidas en conta
causas de forza maior ou calquera outra causa para emendar a non comparecencia.

De conformidade co establecido na base 8.1.4 daresolucidon de convocatoria realizaranse
na mesma data os distintos exercicios que integran a fase de oposicion, en unidade de acto
e de tempo, cambiando a sua orde de realizacion, de ser o caso.

No marco das previsions da Lei 7/2004, do 16 de xullo, galega para a igualdade de
mulleres e homes, e da Lei organica 3/2007, do 22 de marzo, para a igualdade efectiva
de mulleres e homes, o Servizo Galego de Saude permitird as mulleres embarazadas
ingresadas no mesmo dia do exame facer os distintos exercicios da fase de oposicion de-
rivados deste proceso selectivo. Por iso, coa unica limitacion de respectar, en todo caso, a
unidade de acto e de tempo de execucion fixados nos chamamentos para a realizacion dos
exames, como garantia de igualdade e de imparcialidade para todos/as os/as aspirantes, o
Servizo Galego de Saude desprazara ao centro sanitario unha delegacion do tribunal que
permita a execucion material da proba a aquelas opositoras xestantes que previamente o
xustificasen e solicitasen no fax da Direccién Xeral de Recursos Humanos 881 54 28 18 ou
a través do seguinte enderezo de correo electrénico: Recursos.Humanos@sergas.es, ata
con 48 horas de antelacion a data de celebracion dos exercicios.

Quinto. Durante o tempo fixado para a realizacién dos exercicios non se podera utilizar
nin manipular de ningunha maneira aparellos de telefonia mébil ou soportes con memoria,
e queda prohibido o acceso ao recinto de realizacidn das probas con tales dispositivos,
constituindo causa de inadmisién ao chamamento a simple tenza deles. Non se habilitara
no recinto ningun servizo de recollida de mobiles.

Sexto. Esta resolucion podera ser impugnada polas persoas interesadas nos termos
previstos na base 11.2 da resolucion de convocatoria.

Santiago de Compostela, 30 de decembro de 2015

Margarita Prado Vaamonde
Directora xeral de Recursos Humanos

